
      1. Халықтың тауарлар мен көрсетiлген қызметтер үшiн есеп айырысуында 
пластиктен жасалған төлем құралдарын енгiзудi жеделдету мақсатында қосымшаға 
сәйкес құрамда жұмыс комиссиясы құрылсын: 
      Комиссияға министрлiктердiң, ведомстволар мен ғылыми мекемелердiң, сондай-ақ 
шетелдiк фирмалардың сарапшылары мен консультанттарын жұмысқа тарту құқығы 
берiлсiн. 
      2. Комиссия халықтың тауарлар мен көрсетiлген қызметтер үшiн пластиктен 
жасалған төлем құралдарын қолдана отырып қолма-қол ақшасыз есеп айырысу жүйесiн
енгiзудiң бас тапсырыс берушiсiн белгiлейтiн болсын. 
      3. Қазақстан Республикасының Экономика министрлiгi бас тапсырыс берушiмен 
бiрлесiп 1 мамырға дейiнгi мерзiмде қолма-қол ақшасыз есеп айырысулардың аталған 
жүйесiн iске асыру үшiн шетелдiк қаржы көмегiн тарту жөнiндегi жұмысты жүргiзетiн 
болсын. 
      4. Қазақстан Республикасының Қаржы министрлiгi бас тапсырыс берушiмен 
бiрлесiп аталған жобаны жүзеге асыру үшiн тартылған кредиттердi дер кезiнде өтеу 
тетiгiн әзiрлесiн. 
      5. Қазақстан Республикасының Байланыс министрлiгi байланыс арналарының 
қажеттi саны мен пластиктен жасалған төлем құралдарын енгiзу жобасын iске асыруға 
байланысты басқа да мәселелердiң шешiлуiн қамтамасыз етсiн. 
      6. Қазақстан Республикасының Сауда министрлiгi, Көлiк министрлiгi және басқа да 
мүдделi кәсiпорындар мен ұйымдар бас тапсырыс берушiмен бiрлесiп шарттық негiзде 
ведомстволық бағынысты кәсiпорындар мен ұйымдардың халықтың тауарлар мен 
көрсетiлген қызметтер үшiн қолма-қол ақшасыз есеп айырысу автоматтандырылған 
жүйесiне қосылуын қамтамасыз етсiн. 
      7. Қазақстан Республикасының Әдiлет министрлiгi халықтың 

тауарлар мен көрсетiлген қызметтер үшiн қолма-қол ақшасыз есеп
айырысуы үшiн пластиктен жасалған төлем құралдарын пайдаланудың
нормативтiк-құқықтық негiзiн әзiрлеудi көздесiн.
     8. Комиссия екi ай мерзiмде осы мәселе бойынша Қазақстан
Республикасы Министрлер Кабинетi қаулысының жобасын енгiзетiн



болсын.

